
Croeso i Ysgol Aeaf 2019
Am yr wythfed flwyddyn o’r bron, mae’n bleser gennym 
gyhoeddi bod Ysgol Aeaf flynyddol Arweinyddiaeth 
Gwasanaethau Cyhoeddus Cymru Gyfan yn cael ei chynnal 
unwaith eto. 

Gan adeiladu ar ei llwyddiant ers 2011, rydyn ni wedi dylunio’r 
rhaglen yn benodol i ddiwallu anghenion datblygu allweddol 
uwch arweinwyr Cymru, a’r rheini sy’n gweithio yn nhair 
haen uchaf gwasanaethau cyhoeddus a mudiadau gwirfoddol 
yng Nghymru. 

Bydd y digwyddiad hwn dros bedwar diwrnod, sydd wedi’i 
ddylunio fel rhaglen ‘ymestyn’, yn rhoi cyfle unigryw i chi 
adolygu a gloywi eich sgiliau. Byddwch yn dysgu gwybodaeth 
newydd, yn cael cipolwg ar yr arferion arwain diweddaraf 
ac yn edrych ar ffyrdd arloesol o ‘gyflawni’r nod’.

Mae’r cwrs preswyl dwys hwn yn cael ei gynnal yn 
Nant Gwrtheyrn, ar arfordir gogleddol Penrhyn Llŷn yng 
Ngogledd Cymru.

Gan fanteisio ar wybodaeth ac arbenigedd cymuned adnabyddus 
o siaradwyr rhyngwladol, thema gyffredinol yr Ysgol Aeaf eleni 
ydy ‘Yr Her Arweinyddiaeth – o’r effeithlon i’r eithriadol’.

Mae siaradwyr 2019 yn cynnwys:
Emmanuel Gobillot 
Mae’n un o siaradwyr mwyaf poblogaidd Ewrop ar 
arweinyddiaeth. Ef yw awdur ‘The Connected Leader’ 
a gyhoeddwyd gan Kogan Page, llyfr a fu’n eithriadol 
o boblogaidd yn y DU ac yr Unol Daleithiau, a hefyd 
‘LeaderShift’ a ‘Follow the Leader’. Mae Emmanuel 
wedi cael ei ddisgrifio fel ‘y guru arwain cyntaf ar gyfer 
y genhedlaeth MySpace’ a’r ‘llais mwyaf ffres ym maes 
arwain heddiw’. 

Robin Alfred, BA (Oxon), PGCE, M. Phil, 
Olivier Mythodrama 
Mae Robin yn ymgynghorydd sefydliadol, hwylusydd, 
hyfforddwr a choetsiwr gweithredol – ac yn Uwch 
Aelod Cyswllt a Phrif Gyflwynydd Olivier Mythodrama 
ac mae ganddo brofiad helaeth o arwain a datblygu 
grwpiau ac unigolion ar draws pob sector – y sector 
corfforaethol, y sector cyhoeddus a’r trydydd sector.

Yr Athro Catherine Needham
Mae Catherine yn Athro Polisi Cyhoeddus a Rheolaeth 
Gyhoeddus yn y Ganolfan Rheoli Gwasanaethau Iechyd, 
Prifysgol Birmingham. Mae ei hymchwil yn canolbwyntio 
ar ddau brif faes: (1) gweithlu’r gwasanaeth cyhoeddus  
a’r hyn mae’n ei olygu i fod yn Was Cyhoeddus yn yr 
21ain Ganrif a; (2) y system gofal cymdeithasol.

Yr Athro Binna Kandola OBE
Yr Athro Binna Kandola yw’r Uwch Bartner yn Pearn 
Kandola. Caiff ei gydnabod fel arbenigwr ym maes 
rhagfarn ddiarwybod ar ôl ymchwilio i’r pwnc ac 
ysgrifennu amdano am bron 15 o flynyddoedd. 
Mae wedi ysgrifennu’n doreithiog am ragfarn ac yn 
ddiweddar cyhoeddodd ‘Racism at Work: The Danger 
of Indifference.’ Mae ei waith yn herio meddylfryd 
uniongred ym maes amrywiaeth a chynhwysiant.

Mae bywgraffiadau llawn y siaradwyr ar gael yn  
www.llyw.cymru/academiwales

http://www.llyw.cymru/academiwales

I bwy mae’r Ysgol Aeaf?
Mae’r Ysgol Aeaf wedi’i datblygu’n benodol ar gyfer tair 
haen uchaf arweinyddiaeth ar draws y sectorau cyhoeddus 
a gwirfoddol yng Nghymru (er enghraifft Uwch Weision Sifil, 
Prif Weithredwyr, cyfarwyddwyr gweithredol, neu rolau cyfwerth). 
Mae nifer cyfyngedig o lefydd ar gyfer y cyfle hwn ac fe fyddan 
nhw’n cael eu dyfarnu drwy broses ddethol gystadleuol.

Sut ydych chi’n gwneud cais?
I wneud cais am le, bydd yn rhaid i chi lenwi ffurflen gais 
yn nodi eich cymhellion dros fynd i’r digwyddiad erbyn 
dydd Gwener, 23 Tachwedd 2018. 

Bydd ymgeiswyr yn cael gwybod a ydyn nhw wedi cael lle 
ai peidio erbyn dydd Gwener, 7 Rhagfyr 2018.

Yr hyn mae cynadleddwyr blaenorol wedi ei ddweud:
‘Mae gwybodaeth sy’n ysbrydoli, yn procio’r meddwl ac yn 
dadansoddi cymhelliant yn eich arfogi i anelu am wir newid. Ar 
ôl yr Ysgol Aeaf does dim esgus, yr unig rwystr fydd ar ôl fydd 
chi eich hun.’

Hosbis Dewi Sant

‘Profiad dysgu gwych gyda phobl wych. Roedd gallu cael seibiant 
o’r gwaith pob dydd a chael amser i feddwl yn eithriadol o 
fuddiol i mi.’

Heddlu Dyfed Powys

‘Ardderchog! Cwrs ymarferol gwych sy’n rhoi cyfleoedd 
i rwydweithio gydag eraill i ategu neu herio’ch syniadau.’

Cyngor Sir Ddinbych

Rhagor o wybodaeth
I gael rhagor o wybodaeth am yr Ysgol Aeaf, ewch i wefan yr 
Ysgol Aeaf academiwales.gov.wales/pages/winter-school-ysgol-
aeaf-2019

Os hoffech chi gael mwy o wybodaeth am gynadleddau, 
cyrsiau a rhaglenni yn y dyfodol mae modd i chi 
gofrestru i fod ar ein rhestr bostio academiwales.gov.wales/
tanysgrifiwch. Dewiswch bob maes sydd o ddiddordeb i chi 
a chyflwyno’r ffurflen.

